
ხელშეკრულება 

სახელმწიფო შესყიდვის შესახებ  N 3/510 

  

ქ. თბილისი                                                                                                                                                   28 ოქტომბერი, 2019 წელი 

  
შესყიდვა ხორციელდება ,,სახელმწიფო შესყიდვების შესახებ” კანონის მე-101 მუხლის მე-3 პუნქტის ,,დ” ქვეპუნქტის საფუძველზე. 

საქართველოს მთავრობის 2012 წლის 19 სექტემბრის # 1771 განკარგულების შესაბამისად. 

 

ერთის მხრივ სსიპ „საქართველოს კულტურული მემკვიდრეობის დაცვის ეროვნული სააგენტო“  (შემდგომში 

„შემსყიდველი“) წარმოდგენილი მისი გენერალური დირექტორის მოვალეობის შემსრულებლის პაატა გაფრინდაშვილის 

სახით და მეორეს მხრივ, შპს დისტანციური ზონდირებისა და გეოინფორმაციული სისტემების საკონსულტაციო ცენტრი 

გეოგრაფიკი (შემდგომში ,,მიმწოდებელი”) წარმოდგენილი მისი დირექტორის გიორგი გოცირიძის სახით, 

ვხელმძღვანელობთ რა საქართველოში მოქმედი კანონმდებლობით, ასევე „სახელმწიფო შესყიდვების შესახებ“ 

საქართველოს კანონის საფუძველზე ვდებთ წინამდებარე ხელშეკრულებას შემდეგზე:  

    

1. გამოყენებული ტერმინების განმარტებები 

ხელშეკრულებაში გამოყენებულ ტერმინებს აქვთ შემდეგი მნიშვნელობა: 

1.1. „ხელშეკრულება სახელმწიფო შესყიდვის შესახებ“ (შემდგომ _ „ხელშეკრულება“) _ შემსყიდველ ორგანიზაციასა 

და ტენდერში გამარჯვებულ პრეტენდენტს შორის დადებული ხელშეკრულება, რომელიც ხელმოწერილია მხარეთა მიერ, 

მასზე თანდართული ყველა დოკუმენტით და დამატებებით და ასევე მთელი დოკუმენტაციით, რომლებზეც 

ხელშეკრულებაში არის მინიშნებები. 

1.2. „ხელშეკრულების ღირებულება“ ნიშნავს საერთო თანხას, რომელიც უნდა გადაიხადოს შემსყიდველმა 

ორგანიზაციამ მიმწოდებლის მიერ ხელშეკრულებით ნაკისრი ვალდებულებების სრული და ზედმიწევნით 

შესრულებისათვის; 

1.3. „შემსყიდველი ორგანიზაცია“ (შემდგომ „შემსყიდველი“) ნიშნავს ორგანიზაციას (დაწესებულებას), რომელიც 

ახორციელებს შესყიდვას; 

1.4. „მიმწოდებელი“ ნიშნავს პირს, რომელიც  უზრუნველყოფს მომსახურების გაწევას სახელმწიფო შესყიდვის 

შესახებ მოცემული ხელშეკრულების ფარგლებში; 

1.5.  „დღე“, „კვირა“, „თვე“ ნიშნავს კალენდარულ დღეს, კვირას, თვეს. 

   

2. ხელშეკრულების საგანი და ობიექტი   

2.1. ხელშეკრულების საგანია სსიპ „საქართველოს კულტურული მემკვიდრეობის დაცვის ეროვნული 

სააგენტოს“ ბიუჯეტის სახსრებით ეროვნული კატეგორიის ძეგლის ვარძიის კლდეში ნაკვეთი კომპლექსის დამცავი 

ზონების განსაზღვრის მიზნით წინასაპროექტო სამუშაოების შესყიდვა (CPV კოდი 71320000) წინამდებარე 

ხელშეკრულებით გათვალისწინებული პირობების შესაბამისად, გამარტივებული შესყიდვის საშუალებით. 

2.2. ხელშეკრულების ობიექტის აღწერილობა და დეტალური ჩამონათვალი წარმოდგენილია ტექნიკურ 

დავალებაში, რომელიც თან ერთვის ხელშეკრულებას დანართის სახით და წარმოადგენს მის განუყოფელ ნაწილს (იხ. 

დანართი). 

   

3. ხელშეკრულების საერთო ღირებულება 

3.1. შესყიდვის ობიექტის ფასი განისაზღვრება ლარებში. 

3.2. შესყიდვის ობიექტის საერთო ღირებულება შეადგენს 70 000 (სამოცდაათი ათასი) ლარს ხელშეკრულებით 

გათვალისწინებული თანამდევი ხარჯების ჩათვლით დღგ-ს გარეშე. 

3.3. ხელშეკრულების ჯამური ღირებულება მოიცავს ხელშეკრულებით გათვალისწინებულ შესყიდვასთან 

დაკავშირებული მიმწოდებლის ყველა ხარჯს და საქართველოს კანონმდებლობით გათვალისწინებულ გადასახადებს. 

  

4. ხელშეკრულების შესრულების კონტროლი   

4.1. შემსყიდველს ან მის წარმომადგენლებს უფლება აქვთ ხელშეკრულების შესრულების ნებისმიერ ეტაპზე 

განახორციელოს კონტროლი მიმწოდებლის მიერ ნაკისრი ვალდებულებების შესრულებაზე და განახორციელოს 

მომსახურების ხარისხის პერიოდული ინსპექტირება. 

4.2. მიმწოდებელი ვალდებულია საკუთარი რესურსებით უზრუნველყოს შემსყიდველი კონტროლის 

(ინსპექტირების) ჩატარებისათვის აუცილებელი პერსონალით, ტექნიკური საშუალებებით და სხვა სამუშაო პირობებით. 

იმ შემთხვევაში, თუ შემსყიდველი კონტროლის (ინსპექტირების) მიზნით გამოიყენებს საკუთარ ან მოწვეულ პერსონალს, 

მის შრომის ანაზღაურებას უზრუნველყოფს თვით შემსყიდველი. 

4.3. მიმწოდებელი ვალდებულია საკუთარი ხარჯებით უზრუნველყოს კონტროლის (ინსპექტირების) შედეგად 

გამოვლენილი ყველა დეფექტის ან ნაკლის აღმოფხვრა. 

4.4. ამ მუხლის არც ერთი პუნქტი არ ათავისუფლებს მიმწოდებელს მოცემული ხელშეკრულების სხვა 

ვალდებულებებისაგან. 

4.5. მიმწოდებლის მიერ ხელშეკრულებით ნაკისრი ვალდებულებების შესრულების კონტროლს შემსყიდველის 

მხრიდან განახორციელებენ სსიპ „საქართველოს კულტურული მემკვიდრეობის დაცვის ეროვნული სააგენტოს“ 

თანამშრომლები:  



მანანა ვარძელაშცილი, იუნესკოსა და საერთაშორისო ურთიერთობების სამსახურის უფროსი,  

გიორგი გაგოშიძე - კულტურული მემკვიდრეობის კვლევის სამსახურის უფროსი,  

ლეილა თუმანიშვლი - საინფორმაციო სამსახურის უფროსი,  

კონსტანტინე ფიცხელაური - არქეოლოგიური სამსახურის უფროსი.  

  

5. შესყიდვის ობიექტის მიწოდების პირობები  

5.1. შესყიდვის ობიექტის მიწოდება განხორციელდება ხელშეკრულების გაფორმების დღიდან არაუგვიანეს 2019 

წლის 16  დეკემბრის ჩათვლით. 

5.2. მიმწოდებელი ვალდებულია შემსყიდველს გაუწიოს მაღალხარისხიანი მომსახურება ხელშეკრულებით 

გათვალისწინებულ ვადაში. 

5.3. ანგარიშის მიწოდების ადგილია ქ. თბილისი, კრწანისის ქ. N58. 

 

6. შესყიდვის ობიექტის მიღება-ჩაბარების წესი 

6.1. გაწეული მომსახურების მიღება განხორციელდება მთლიანად ან ეტაპობრივად მომსახურების გაწევის 

შემდეგ, მხარეთა მიერ შედგენილი მიღება-ჩაბარების აქტის  საფუძველზე (შემსყიდველის მხრიდან მიღება-

ჩაბარების აქტების გაფორმებაზე უფლებამოსილ პირ(ებ)ს წარმოადგენენ წინამდებარე ხელშეკრულების პირობების 

3.5 მუხლში მითითებული პირები).  

6.2. შემსყიდველი ამოწმებს მიმწოდებლის მიერ დამუშავებულ და წარმოდგენილ დოკუმენტაციის  

სრულყოფილებას მიმწოდებლის მიერ  შესაბამისი დოკუმენტების წარმოდგენის დღიდან 10 (ათი) სამუშაო დღის ვადაში. 

6.3. თუ დოკუმენტები არ შეესაბამება წინამდებარე ხელშეკრულების პირობებს, შესყიდველი დადგენილი წესის 

შესაბამისად მიმწოდებელთან ერთად ან მის გარეშე ადგენს აქტს.  

6.4. შემსყიდველს უფლება აქვს ექსპერტიზის დასკვნის საფუძველზე დაუბრუნოს მიმწოდებელს ხარვეზიანი 

დოკუმენტაცია. 

6.5. შემსყიდველი ვალდებულია დაუყოვნებლივ აცნობოს მიმწოდებელს ექსპერტიზის გავლის შედეგად 

წარმოდგენილ ანგარიშში რაიმე წუნის (ხარვეზის) აღმოჩენის შესახებ. 

6.6. შეტყობინების მიღების შემდეგ მიმწოდებელი ვალდებულია 10 (ათი) კალენდარული დღის განმავლობაში 

საკუთარი ხარჯებით აღმოფხვრას აღმოჩენილი წუნი (ხარვეზი).   

6.7. მიღება-ჩაბარების აქტების გაფორმების პარალელურად, მიმწოდებელი ვალდებულია წარმოუდგინოს 

შემსყიდველს შესაბამისი საგადასახადო დოკუმენტაცია (მოქმედი კანონმდებლობის შესაბამისად).  

   

7. ანგარიშსწორება 

7.1.   ანგარიშსწორება მოხდება ლარებში სსიპ „საქართველოს კულტურული მემკვიდრეობის დაცვის ეროვნული 

სააგენტოს“ ბიუჯეტის სახსრებით.   

7.2. გადახდის ფორმა – უნაღდო. 

7.3. ანგარიშსწორება მოხდება მიღება-ჩაბარების აქტების გაფორმებისა და საქართველოს კანონმდებლობით 

გათვალისწინებული შესაბამისი საგადასახადო დოკუმენტაციის წარდგენიდან 30 (ოცდაათი) კალენდარული დღის 

ვადაში, მაგრამ არაუგვიანეს 2019 წლის 31 დეკემბრისა.  

7.4. წინასწარი ანგარიშსწორების შემთხვევაში მიმწოდებელი ვალდებულია, წარმოადგინოს ავანსის სახით 

გადასახდელ თანხაზე საავანსო საბანკო გარანტია, (არაუმეტეს ხელშეკრულების საერთო ღირებულების 30%)  რომლის 

მოქმედების ვადა 60 (სამოცი) დღით უნდა აღემატებოდეს ხელშეკრულებით გათვალისწინებული ობიექტის მიწოდების 

ვადას. საავანსო თანხის გადახდა მოხდება შესაბამისი საბანკო გარანტიის წარმოდგენის დღიდან არაუგვიანეს 10 (ათი) 

სამუშაო დღის ვადაში. 
 

8. ფასები  

8.1. მიმწოდებლის მიერ დაფიქსირებული გასაწევი მომსახურების ფასი წარმოადგენს ხელშეკრულების ღირებულებით 

პარამეტრებს. 

8.2. ხელშეკრულების ღირებულებითი პარამეტრების შეცვლა ხელშეკრულების მოქმედების მთელი პერიოდის 

განმავლობაში დაუშვებელია. 

8.3. ხელშეკრულების ღირებულებითი პარამეტრების შეცვლა დასაშვებია მხარეთა შეთანხმებით. 

8.4. ხელშეკრულების ღირებულებითი პარამეტრების შეცვლა დაუშვებელია, თუ ამ ცვლილებების შედეგად იზრდება 

ჯამური ღირებულება ან უარესდება ხელშეკრულების პირობები შემსყიდველი ორგანიზაციისათვის, გარდა 

საქართველოს სამოქალაქო კოდექსის 398-ე მუხლით დადგენილი შემთხვევებისა.  

8.5. საქართველოს სამოქალაქო კოდექსის 398-ე მუხლით გათვალისწინებული პირობების დადგომის შემთხვევაში, 

დაუშვებელია სახელმწიფო შესყიდვის შესახებ ხელშეკრულების ჯამური ღირებულების 10%-ზე მეტი ოდენობის 

გაზრდა. 

 

 

9. მხარეთა უფლება-მოვალეობანი 

9.1. შემსყიდველი და მიმწოდებელი მოქმედებენ საქართველოს კანონმდებლობის სრული დაცვით. 

9.2. შემსყიდველი ვალდებულია: 



9.2.1. დროულად და კეთილსინდისიერად შეასრულოს ხელშეკრულებით ნაკისრი ვალდებულებები; 

9.2.2. ხელშეკრულებით გათვალისწინებული მომსახურების გაწევისას აცნობოს მიმწოდებელს ყველა 

განსაკუთრებული გარემოებების წარმოშობის შესახებ; 

9.2.3. ხელშეკრულებით გათვალისწინებული პირობების შესაბამისად აუნაზღაუროს  მიმწოდებელს გაწეული 

მომსახურების  ღირებულება. 

9.3. შემსყიდველს უფლება აქვს: 

9.3.1. განახორციელოს კონტროლი და ზედამხედველობა მიმწოდებლის მიერ ხელშეკრულებების პირობების 

დაცვაზე; 

9.3.2. განახორციელოს კონტროლი დოკუმენტაციის შედგენისას; 

9.3.3. მიიღოს მიმწოდებლისგან სათანადო წესით გაფორმებული ანგარიში. 

9.3.4. საქართველოს კანონმდებლობის შესაბამისად შეაჩეროს ან შეწყვიტოს სახელმწიფო შესყიდვის შესახებ 

დადებული ხელშეკრულების მოქმდება, თუ მიმწოდებლის მიერ წარმოდგენილი საკვალიფიკაციო მონაცემები 

ყალბი აღმოჩნდება; 

9.4. მიმწოდებელი ვალდებულია: 

9.4.1. დროულად და კეთილსინდისიერად შეასრულოს ხელშეკრულებით ნაკისრი ვალდებულებები; 

9.4.2. დააკმაყოფილოს შემსყიდველის მოთხოვნა დამატებითი მონაცემების წარმოდგენის შესახებ 

კანონმდებლობით დადგენილი წესით; 

9.4.3. წარმოდგენილ დოკუმენტაციაზე რაიმე შენიშვნების აღმოჩენის შემთხვევაში შეტყობინების მიღებისთანავე 

აღმოფხვრას იგი, შემსყიდველის მხრიდან რაიმე დამატებითი დანახარჯების გაწევის გარეშე; 

9.4.4. კომპლექსური კვლევის ანგარიში წარადგინოს ტექნიკური დავალებით განსაზღვრულ ფორმატში. 

9.5. მიმწოდებელს უფლება აქვს: 

9.5.1. მოსთხოვოს შემსყიდველს ხელშეკრულებით გათვალისწინებული პირობების შესაბამისად გაწეული 

მომსახურების ღირებულების ანაზღაურება. 

 

10. ხელშეკრულებაში ცვლილებების შეტანა 

10.1. არავითარი გადახრა ან ცვლილება ხელშეკრულების პირობებში არ დაიშვება  ორივე მხრის მიერ ხელმოწერილი 

წერილობითი შესწორებების გარდა. 

10.2. თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების პირობების შეცვლის 

აუცილებლობა, ცვლილებების შეტანის ინიციატორი ვალდებულია წერილობით შეატყობინოს მეორე მხარეს შესაბამისი 

ინფორმაცია.  

10.3. ნებისმიერი ცვლილება, რომელსაც მოჰყვება ხელშეკრულების ფასის გაზრდა ან შემსყიდველისათვის პირობების 

გაუარესება, დაუშვებელია  გარდა საქართველოს სამოქალაქო კოდექსის 398-ე მუხლით გათვალისწინებული 

შემთხვევებისა „სახელმწიფო შესყიდვების შესახებ“ საქართველოს კანონის და ამ დებულების მოთხოვნათა 

გათვალისწინებით.  

10.4. ხელშეკრულების პირობების ნებისმიერი ცვლილება უნდა გაფორმდეს ხელშეკრულების დანართის სახით, 

რომელიც ჩაითვლება ხელშეკრულების განუყოფელ ნაწილად. 

 

11. უფლებების გადაცემა 

11.1. მიმწოდებელმა შემსყიდველის წინასწარი წერილობითი თანხმობის გარეშე, არც მთლიანად და არც ნაწილობრივ 

არ უნდა გადასცეს მოცემული ხელშეკრულებით არსებული თავისი ვალდებულებები მესამე პირს. 

 

12. ხელშეკრულების პირობების შეუსრულებლობა 

12.1. ხელშეკრულებით ნაკისრი ვალდებულებების მთლიანად ან ნაწილობრივ შეუსრულებლობისათვის 

მიმწოდებელს დაეკისრება პირგასამტეხლო ხელშეკრულების საერთო ღირებულების ან შეუსრულებელი ნაწილის 10%-

ის ოდენობით იმისდა მიხედვით მთლიანად არის ვალდებულება შეუსრულებელი თუ ნაწილობრივ. 

12.2. ხელშეკრულებით ნაკისრი ვალდებულებების შესრულების ვადის გადაცილებისათვის დამრღვევ მხარეს 

დაეკისრება პირგასამტეხლოს გადახდა, ყოველ ვადაგადაცილებულ დღეზე ხელშეკრულების ღირებულების 0.02%-ის 

ოდენობით.  

12.3.  მხარეს შეუძლია მოითხოვოს მეორე მხარის მიერ ნაკისრი ვალდებულებების შეუსრულებლობით ან არაჯეროვანი 

შესრულებით მისთვის მიყენებული ზიანის ანაზღაურება. 

12.4. იმ შემთხვევაში, თუ დაკისრებული პირგასამტეხლოს ჯამური თანხა გადააჭარბებს ხელშეკრულების 

ღირებულების 5 (ხუთი) პროცენტს, შემსყიდველი იტოვებს უფლებას შეწყვიტოს ხელშეკრულება. 

12.5. საჯარიმო სანქციების გადახდა არ ათავისუფლებს მიმწოდებელს ნაკისრი ვალდებულებების შესრულებისგან.  

    

13. ხელშეკრულების შეწყვეტა მისი პირობების შეუსრულებლობის გამო 

13.1. მიმწოდებლის მიერ ხელშეკრულების პირობების შეუსრულებლობის შემთხვევაში შესმყიდველს შეუძლია 

მიიღოს გადაწყვეტილება ხელშეკრულების სრული ან მისი ცალკეული პირობის მოქმედების შეწყვეტის შესახებ. 

13.2. ხელშეკრულების ცალკეული პირობების მოქმედების შეწყვეტა არ ათავისუფლებს მხარეებს დანარჩენი 

ვალდებულებების შესრულებისაგან. 



13.3. ხელშეკრულების შეწყვეტა პირობების დარღვევის გამო არ ათავისუფლებს მიმწოდებელს ხელშეკრულების 

შეუსრულებლობისათვის გათვალისწინებული პასუხისმგებლობისაგან. 

13.4. შემსყიდველს შეუძლია მიიღოს გადაწყვეტილება ხელშეკრულების შეწყვეტის შესახებ აგრეთვე: 

ა)   თუ შემსყიდველისათვის ცნობილი გახდა, რომ მისგან დამოუკიდებელი მიზეზების გამო იგი ვერ უზრუნველყოფს 

ხელშეკრულებით ნაკისრი  ვალდებულებების შესრულებას; 

ბ) მიმწოდებლის გაკოტრების შემთხვევაში; 

გ) თუ მისთვის ცნობილი გახდება, რომ მიმწოდებლის საკვალიფიკაციო მონაცემების დამადასტურებელი დოკუმენტები 

ყალბი აღმოჩნდება;  

დ) საქართველოს კანონმდებლობით გათვალისწინებულ სხვა შემთხვევებში. 

13.5. ამ მუხლის მე-4 პუნქტში მითითებულ შემთხვევებში შემსყიდველი ვალდებულია აუნაზღაუროს მიმწოდებელს 

ფაქტიურად გაწეული მომსახურების ღირებულება. 

13.6. შემსყიდველი უფლებამოსილია მთლიანად ან ნაწილობრივ ცალმხრივად შეწყვიტოს ხელშეკრულება, თუკი 

მიმწოდებლის მხრიდან  შესყიდვის ობიექტის მიწოდების ვადების დარღვევის პერიოდი აღემატება 15 კალენდარულ 

დღეს. 

 

14. ფორს-მაჟორი 

14.1. ხელშეკრულების დამდები რომელიმე მხარის მიერ ხელშეკრულების პირობების შეუსრულებლობა არ 

გამოიწვევს საჯარიმო სანქციების გამოყენებას და ხელშეკრულების შესრულების გარანტიის დაუბრუნებლობას, თუ 

ხელშეკრულების შესრულების შეფერხება ან მისი ვალდებულებების შეუსრულებლობა არის ფორს-მაჟორული 

გარემოების შედეგი. 

14.2. ამ მუხლის მიზნებისათვის „ფორს-მაჟორი“ ნიშნავს მხარეებისათვის გადაულახავ და მათი კონტროლისაგან 

დამოუკიდებელ გარემოებებს, რომლებიც არ არიან დაკავშირებული შემსყიდველისა და/ან მიმწოდებლის შეცდომებსა 

და დაუდევრობასთან და რომლებსაც გააჩნია წინასწარ გაუთვალისწინებელი ხასიათი. ასეთი გარემოება შეიძლება 

გამოწვეული იქნას ომით, სტიქიური მოვლენებით, ეპიდემიით, კარანტინით და საქონლის მიწოდებაზე ემბარგოს 

დაწესებით, საბიუჯეტო ასიგნებების მკვეთრი შემცირებით და სხვა. 

14.3. ფორს-მაჟორული გარემოებების დადგომის შემთხვევაში ხელშეკრულების დამდებმა მხარემ, რომლისთვისაც 

შეუძლებელი ხდება ნაკისრი ვალდებულებების შესრულება, დაუყოვნებლივ უნდა გაუგზავნოს მეორე მხარეს 

წერილობითი შეტყობინება ასეთი გარემოებების და მათი გამომწვევი მიზეზების შესახებ. თუ შეტყობინების გამგზავნი 

მხარე არ მიიღებს მეორე მხარისაგან წერილობით პასუხს, იგი თავისი შეხედულებისამებრ, მიზანშეწონილობისა და 

შესაძლებლობისდა მიხედვით აგრძელებს ხელშეკრულებით ნაკისრი ვალდებულებების შესრულებას და ცდილობს 

გამონახოს ვალდებულებების შესრულების ისეთი ალტერნატიული ხერხები, რომლებიც დამოუკიდებელი იქნებიან 

ფორს-მაჟორული გარემოებების ზეგავლენისაგან.  

 

15. სადაო საკითხების გადაწყვეტა 

15.1. შემსყიდველმა და მიმწოდებელმა ყველა ღონე უნდა იხმაროს, რათა პირდაპირი არაოფიციალური 

მოლაპარაკებების პროცესში შეთანხმებით მოაგვარონ ყველა უთანხმოება და დავა, წარმოქმნილი მათ შორის 

ხელშეკრულების ან მასთან დაკავშირებული სხვა კომპონენტის ირგვლივ. 

15.2. თუ ასეთი მოლაპარაკების დაწყებიდან 30 (ოცდაათი) დღის განმავლობაში შემსყიდველი და მიმწოდებელი ვერ 

შეძლებენ სადაო საკითხის შეთანხმებით მოგვარებას, ნებისმიერ მხრეს დავის გადაწყვეტის მიზნით შეუძლია 

დადგენილი წესის და მიხედვით მიმართოს საქართველოს სასამართლოს, თუ ხელშეკრულების პირობებში სხვა რამ არ 

არის გათვალისწინებული. 

 

16. გამოყენებული სამართალი 

16.1. ხელშეკრულება დადებულია საქართველოს კანონმდებლობის შესაბამისად და ინტერპრეტირებული იქნება 

საქართველოს კანონმდებლობის მიხედვით. 

 

17. შეტყობინება 

17.1. ნებისმიერი შეტყობინება, რომელსაც ერთი მხარე, ხელშეკრულების შესაბამისად, უგზავნის მეორე მხარეს, 

გაიგზავნება წერილის, ტელექსის ან ფაქსის სახით, ორიგინალის შემდგომი წარმოდგენით, ხელშეკრულებაში 

მითითებული მეორე მხარის მისამართზე. 

17.2 შეტყობინება შედის ძალაში ადრესატის მიერ მისი მიღების დღეს ან შეტყობინების ძალაში შესვლის დადგენილ 

დღეს, იმის მიხედვით, თუ ამ თარიღებიდან რომელი უფრო გვიან დგება. 

  

18. ხელშეკრულების მოქმედების ვადა 

18.1. წინამდებარე ხელშეკრულება ძალაშია მხარეთა მიერ ხელშეკრულების ხელის მოწერის დღიდან, 2020 წლის 31 

იანვრის ჩათვლით. 

 

19. სხვა პირობები  

19.1. არც ერთ მხარეს არა აქვს უფლება გადასცეს მესამე პირს თავისი უფლებები და მოვალეობები, მეორე მხარის 

წერილობითი თანხმობის გარეშე.  



19.2. მესამე პირთან ურთიერთობაში მხარეები მოქმედებენ თავიანთი სახელით, ხარჯებითა და რისკით.  

19.3. ხელშეკრულება შედგენილია ქართულ ენაზე, ელექტრონული ფორმატით, რომლის ამონაბეჭდი არის 

ელექტრონული დოკუმენტის ასლი და მას ელექტრონული დოკუმენტის თანაბარი იურიდიული ძალა აქვს. 

ელექრონული დოკუმენტი ინახება ხელმომწერ მხარეებთან. ხელშეკრულებასთან დაკავშირებული ნებისმიერი მიმოწერა 

შესრულებული უნდა იყოს ქართულ ენაზე. 

19.4. წინამდებარე ხელშეკრულების ნებისმიერი ცვლილება ან დამატება ძალაშია მხოლოდ მას შემდეგ, რაც ის 

წერილობითი ფორმითაა შედგენილი და ხელმოწერილია მხარეთა მიერ. 

 

20. მხარეთა რეკვიზიტები: 

 

შემსყიდველი 
 

სსიპ „საქართველოს კულტურული მემკვიდრეობის დაცვის 

ეროვნული სააგენტო“ 

მის: ქ. თბილისი, თაბუკაშვილის #5 

 

სახელმწიფო ხაზინა;  

კოდი:   TRESGE22 

ა/ა  #  GE24NB0330100200165022 

 

ს/კოდი: 204562311 

 

გენერალური დირექტორის 

მოვალეობის შემსრულებელი 

 

                  პაატა გაფრინდაშვილი 

მიმწოდებელი 

 

შპს    დისტანციური    ზონდირებისა    და   გეოინფორმაციული   

სისტემების საკონსულტაციო ცენტრი გეოგრაფიკი 

მის: ქ. თბილისი, ქ. თბილისი, პეკინის 27  

nina@geographic.ge  
ტელ:  +995 599 147 787 

თი-ბი-სი ბანკი   

კოდი:  TBCBGE22 

ა/ა  #  GE55TB0600000017467328  

                                             ს/კოდი: 204920309 

 

დირექტორი  

 

                                              გიორგი გოცირიძე  
 

 

 

 

 

 

 

ხელშეკრულება დამოწმებულია მხარეთა მიერ ელექტრონული ფორმით 

ეროვნული კატეგორიის ძეგლის ვარძიის კლდეში ნაკვეთი კომპლექსის დამცავი ზონების განსაზღვრის მიზნით 

წინასაპროექტო სამუშაოების განხორციელება 

ტექნიკური დავალება 

1. შესავალი 

ვარძიის კლდეში ნაკვეთი კომპლექსის კულტურული ლანდშაფტი საქართველოში ისტორიული და კულტურული 

მნიშვნელობით გამორჩეული ერთ-ერთი უმნიშვნელოვანესი არეალია. აღნიშნული ტერიტორიის უმეტესი ნაწილი, 

ვარძია-ხერთვისი, სახელმწიფოს მიერ 1999 წელს წარდგენილ იქნა იუნესკოს მსოფლიო მემკვიდრეობის ნუსხაში 

შესატანად. მიუხედავად განსაკუთრებული ზოგადსაკაცობრიო მნიშვნელობის აღიარებისა, მსოფლიო 

მემკვიდრეობის კომიტეტმა ნომინაცია სახელმწიფოს დაუბრუნა 2001 წელს მართვის და საკანონმდებლო 

მექანიზმების გაუმჯობესების მოთხოვნით.  

აღნიშნული რეკომენდაციების საპასუხოდ მომდევნო წლებში არაერთი მცდელობა განხორციელდა, მათ შორის 2006 

წელს (განახლებული 2015 წელს) მომზადდა ვარძია-ხერთვისი-ოლოდას კულტურული მემკვიდრეობის 

ინვენტარიზაციის საფუძველზე დამცავი ზონების საპროექტო წინადადება, რომელსაც შემდეგი ადმინისტრაციული 

მსვლელობა არ მისცემია. ამავდროეულად 2015 წელს შემუშავდა და დამტკიცებულ იქნა  ასპინძისა და ახალქალაქის 

მუნიციპალიტეტების თვითმმართველობების მიერ ვარძია-ხერთვისი-ოლოდას კულტურული ლანდშაფტის 

სივრცითი მოწყობის სქემა და ტერიტორიაზე არსებული 10 სოფლის მიწათსარგებლობის გენერალური გეგმა. 

სამწუხაროდ ქალაქთმშენებლობითი დოკუმენტები არ ფარავენ და შესაბამისად ვერ უზრუნველყოფენ ვარძიის 

კლდეში ნაკვეთი კომპლექსისა და მისი მიმდებარე ტერიტორიის კულტურული მემკვიდრეობის სათანადო დაცვას. 

კულტურული მემკვიდრეობის დაცვის რეგულაციების ნაკლებობის გამო სახეზეა შეუსაბამო ჩარევები, რაც რეალურ 

საფრთხეს უქმნის კომპლექსის ისტორიულ-კულტურულ მნიშვნელობას, მთლიანობასა და ავთენტურობას.  

ზემო აღნიშნულის გათვალისწინებით, დღის წესრიგში დგას ეროვნული კატეგოორის ძეგლის ვარძიის კლდეში 

ნაკვეთი კომპლექსის დამცავი ზონების განსაზღვრის აუცილებლობა, რათა უზრუნველყოფილ იქნას  აღნიშნული 

ტერიტორიის არასასურველი ზემოქმედებისგან დაცვა, სხვადასხვა კონფლიქტური ინტერესების შეჯერება და 

კანონმდებლობის ეფექტური აღსრულება.  

წინამდებარე ტექნიკური დავალება ეყრდნობა იუნესკოს რეკომენდაციას ისტორიული ურბანული ლანდშაფტების 

შესახებ (2011), კონვენციას მსოფლიო ბუნებრივი და კულტურული მემკვიდრეობის დაცვის შესახებ (1972), ევროპის 

ლანდშაფტების კონვენციას (2000), საქართველოს კანონს კულტურული მემკვიდრეობის შესახებ, კულტურული 

მემკვიდრეობის დამცავი ზონების შემუშავების წესის შესახებ საქართველოს მთავრობის #181დადგენილებას 

(14.05.2012). 

2. შესყიდვის მიზანი 

შესყიდვის მიზანია ეროვნული კატეგორიის ძეგლის ვარძიის კლდეში ნაკვეთი კომპლექსის დამცავი ზონების 

განსაზღვრის მიზნით წინასაპროექტო სამუშაოების განხორციელება ისტორიულ-კულტურული, ესთეტიური, 

ლანდშაფტურ-ეკოლოგიური ფასეულობების დაცვისა და ტერიტორიის  მდგრადი განვითარების 

უზრუნველსაყოფად. 

3. ინფორმაცია საპროექტო არეალის შესახებ 

ვარძიის კლდეში ნაკვეთი კომპლექსის სპეციფიური მახასიათებლების გათვალისწინებით, საპროექტო არეალი 

ვრცელდება მდინარე მტკვრის კანიონსა და მიმდებარე პლატოებზე,  და გამოირჩევა სიმაღლეების დიდი 

დიაპაზონით ზღვის დონიდან, ნაირფეროვანი კლიმატური და ლანდშაფტური გარემოთი. ტერიტორიაზე 

თავმოყრილია მრავალი იდენტიფიცირებული კულტურული მემკვიდრეობის ძეგლი და ობიექტი, მათ შორის 

ისტორიული ნამოსახლარები და სოფლები, არქიტექტურული, არქეოლოგიური, საინჟინრო და სხვა ტიპის 

ობიექტები და ძეგლები. ვარძიის კლდეში ნაკვეთი კომპლექსის დამცავი ზონების განსაზღვრის მიზნით 

წინასაპროექტო სამუშაოები მოიცავს ვარძიის, ზედა ვარძიის, ვანის ქვაბებისა და თმოგვის ციხის მიმდებარე არეალს 

(იხ. დანართი 1).  

აღნიშნული სამუშაოს ამოცანაა: 

• ვარძიის კლდეში ნაკვეთი კომპლექსის მიმდებარე არეალში მდებარე კულტურული მემკვიდრეობის 

ეროვნული კატეგორიის ძეგლებისათვის (ვარძიის, ვანის ქვაბების, თმოგვის ციხის და სხვა 

კომპლექსებისთვის) ძეგლის ტერიტორიების განსაზღვრა; 

• კანონმდებლობით დადგენილი წესით, ინდივიდუალური დამცავი ზონების კორექტირებისთვის 

წინასაპროექტო სამუშაოების ჩატარება; 

• ტერიტორიის ისტორიულ-კულტურული მნიშვნელობის შესაბამისად, კანონმდებლობით დადგენილი 

წესით, კულტურული მემკვიდრეობის ზოგადი დამცავი ზონების (მ.შ. ისტორიული განაშენიანების დაცვის 

ზონის, განაშენიანების რეგულირების ზონის, არქეოლოგიური დაცვის ზონისა და ისტორიული 

ლანდშაფტის დაცვის ზონის) სისტემის პროექტის შემუშავებისთვის სამოქმედო გეგმის მომზადება. 

4. შესასრულებელი სამუშაო 

კულტურული ლანდშაფტის მაფორმირებელი ბუნებრივი ფაქტორების და სახასიათო ნიშნების შესახებ არსებული 

მასალების ანალიზი, მათ შორის: 

4.1.1. გეოლოგიური მახასიათებლების ანალიზი; 

4.1.2. რელიეფის თავისებურებების (Landform) ანალიზი (ტოპოგრაფია, გეომორფოლოგია) 

4.1.3. ჰიდროლოგიური მახასიათებლების ანალიზი;  

4.1.4. ვეგეტაციის ანალიზი; 

კულტურული ლანდშაფტის მაფორმირებელი ფაქტორების და სახასიათო ნიშნების ანალიზი, მათ შორის: 

4.1.5. ლანდშაფტის ჩამოყალიბების პროცესის და ანთროპოგენული გავლენის ძირითადი ისტორიული 

ფაქტორების ანალიზი, საარქივო-ბიბლიოგრაფიული მასალის, ფოტო და სხვა გრაფიკული ინფორმაციის 

გაცნობის საფუძველზე; 

4.1.6. არსებული მასალების საფუძველზე ლანდშაფტისა და განაშენიანებული გარემოს ურთიერთმიმართების 

შეფასება, ლანდშაფტის, არქიტექტურული სივრცითი დომინანტების და სხვა კომპონენტების როლის 

შეფასება ისტორიული გარემოს ჩამოყალიბებასა და აღქმაში; 

4.1.7. ტერიტორიაზე არსებული ბუნებრივი და ანთროპოგენული სივრცითი დომინანტების აღქმის ძირითადი 

სახასიათო წერტილების, შესაბამისი ხედებისა და პანორამების, ხედვის დერეფნების იდენტიფიცირებას და 

გრაფიკულ ვიზუალიზაციას, იმ ძირითადი მახასიათებლების მითითებას, რომელიც განაპირობებს 

ხედებისა და პანორამების ავთენტურობასა და მთლიანობას; 

4.1.8. დღემდე განხორციელებული კულტურული მემკვიდრეობის დამცავი ზონების საპროექტო წინადადებების 

(2006, 2015) შედარებით ანალიზი და რეტროსპექტიული რუკის მომზადება. 

4.1.9. ზემოაღნიშნული კულტურული მემკვიდრეობის საპროექტო დამცავი ზონების ფარგლებში 

განხორცილებული და ან ექსპლოატაციაში მიღებული, მიმდინარე (ნებართვით და უნებართვოდ) და 

დაგეგმილი (სანებართვო პროცესის შესაბამისი სტადიის იდენტიფიცირებით) მნიშვნელოვანი 

მშენებლობების/ინტერვენციების გამოვლენა, შესაბამის თემატურ რუკებსა და სხვა გრაფიკულ მასალის 

მომზადება და მათი ზეგავლენის შეფასება. 

მატერიალური კულტურული მემკვიდრეობაზე არსებული მონაცემების ანალიზსა და ინფორმაციის მოძიებას 

4.1.10. საპროექტო არეალში დღეისათვის გამოვლენილი და აღრიცხული უძრავი ძეგლებისა და კულტურული 

მემკვიდრეობის არსებული და/ან სარეკომენდაციო ობიექტების არსებულ სააღრიცხვო დოკუმენტაციაში 

გამოვლენილი ნაკლოვანებების შევსება; 

4.1.11. საპროექტო არეალში დომინანტური კულტურული მემკვიდრეობის ძეგლების/ობიექტების (ვარძიის, ვანის 

ქვაბების, თმოგვის ციხის კომპლექსებისთვის) საზღვრების იდენტიფიცირება; 

4.1.12. გამოვლენილი კულტურული მემკვიდრეობის ობიექტების სარეკომენდაციო ნუსხა და მათ შესახებ 

სააღრიცხვო ბარათით გათვალისწინებულ ინფორმაციის ((კულტურული მემკვიდრეობის ერთიან ეროვნულ 

მონაცემთა ბაზაში შეტანით) მოძიება; 

4.1.13. მნიშვნელოვანი ხედებისა და პანორამების ამსახველი გრაფიკული და ფოტომასალის მომზადება; 

საპროექტო არეალში დომინანტური კულტურული მემკვიდრეობის ძეგლების/ობიექტების ტერიტორიების 

დადგენის და  საჭიროების შემთხვევაში ინდივიდუალური დამცავი ზონების კორექტირების პროექტის მომზადება 

5. სახელმძღვანელო პრინციპები და მეთოდოლოგიური მითითებები 

5.1. სახელმძღვანელო სამართლებრივი აქტები და დოკუმენტები 

 

• იუნესკოს კონვენცია მსოფლიო ბუნებრივი და კულტურული მემკვიდრეობის დაცვის შესახებ (1972) 

• იუნესკოს რეკომენდაცია ისტორიული ურბანული ლანდშაფტების შესახებ (2011) 

• ევროპის ლანდშაფტების კონვენცია (2000) 

• ჩარჩო კონვენცია საზოგადოებისათვის კულტურული მემკვიდრეობის მნიშვნელობის შესახებ (2005)  

• საქართველოს კანონი კულტურული მემკვიდრეობის შესახებ (2007) 

• „კულტურული მემკვიდრეობის დამცავი ზონების შემუშავების წესის შესახებ“ საქართველოს მთავრობის 

2012 წლის 14 მაისის #181 დადგენილება;  

• 2015 წელს საქართველოს მდგრადი განვითარებისა და ეკონომიკის სამინისტრიოს დაკვეთით 

შემუშავებული შემდეგი დოკუმენტაცია:  

1. ხერთვისი-ვარძია-ოლოდას კულტურული ლანდშაფტის მიწათსარგებლობის გენერალური გეგმა; 

2. ხერთვისი-ვარძია-ოლოდას კულტურული ლანდშაფტის კონკრეტული უფლებრივი ზონირება და 

რეგულაციები.   

• საქართველოს მუნიციპალური განვითარების ფონდის დაკვეთით შემშავებული სოფ. ჭაჭკარის 

განაშენიანების რეგულირების გეგმა და თანმდევი კვლევითი დოკუმენტაცია. 

 

a. ზოგადი მეთოდოლოგიური მითითებები 

უნდა ეყრდნობოდეს საუკეთესო ადგილობრივ და საერთაშორისო გამოცდილებას.  

3. წარმოსადგენი დოკუმენტაცია 

უნდა მოიცავდეს შემდეგ გრაფიკულ და ტექსტურ მასალას: 

• შესწავლილი ტერიტორიის ისტორიულ-კულტურული მნიშვნელობის შეფასება და უძრავი ძეგლების 

საზღვრებისა და ინდივიდუალური დამცავი ზონის კორექტირების საჭიროების დასაბუთება; 

• ისტორიულ-ბიბლიოგრაფიული და საარქივო (წერილობითი წყაროების, ისტორიული რუკების, 

გენერალური გეგმების, ძველი ფოტოების მოძიება და ანალიზი, გასულ წლებში წარმოებული საველე-

არქეოლოგიური კვლევა-ძიების ანგარიშების შესახებ ინფორმაცია) ანალიზი და შესაბამისი დასკვნა; 

• ტერიტორიაზე არსებული უძრავი ძეგლებისა და კულტურული მემკვიდრეობის ობიექტების ჩამონათვალი 

და მათ შესახებ სააღრიცხვო ბარათებით განსაზღვრული არსებულ ინფორმაცია (კულტურული 

მემკვიდრეობის ერთიან ეროვნულ მონაცემთა ბაზაში შეტანით); 

• კვლევის შედეგად გამოვლენილი კულტურული მემკვიდრეობის ობიექტების სარეკომენდაციო ნუსხა და 

მათ შესახებ სააღრიცხვო ბარათით გათვალისწინებულ ინფორმაცია ((კულტურული მემკვიდრეობის 

ერთიან ეროვნულ მონაცემთა ბაზაში შეტანით); 

• მნიშვნელოვანი ხედებისა და პანორამების ამსახველი გრაფიკული და ფოტომასალა; 

• ძეგლების კორექტირებული საზღვრებისა და ინდივიდუალური დამცავი ზონების საზღვრების ტეხვის 

წერტილების კოორდინატების მითითებით.  

• ტერიტორიის აციფრულ ტოპოგრაფიულ გეგმა, მაღალი რეზოლუციის აეროფოტო; 

• ამ დავალებით განსაზღვრული კომპონენტებისათვის შესაბამისი თემატურირუკები:  

- შესწავლილი ტერიტორიის ფარგლები (მ.1:50 000, 1:25 000); 

- შესწავლილი ტერიტორიის ფარგლებში არსებული უძრავი ძეგლებისა და კულტურული მემკვიდრეობის 

არსებული ან/და სარეკომენდაციო ობიექტების განლაგება, უძრავი ძეგლების ინდივიდუალური დამცავი 

ზონების საზღვრები, თითოეული უძრავი ძეგლის ძირითადი GPS კოორდინატის, შესაბამის შემთხვევაში 

ძეგლის საზღვრების და ინდივიდუალური დამცავი ზონის საზღვრების ძირითადი ტეხვის წერტილების 

კოორდინატების მითითებით (მ. 1:10 000, 1:25 000); 

• მნიშვნელოვანი სივრცით დომინანტები (მ. 1:25 000, 1:50 000); 

• მნიშვნელოვანი პანორამების აღქმის წერტილების განლაგება (მ. 1:25 000, 1:50 000); 

• შესწავლილი ტერიტორიის ფარგლებში არქეოლოგიური თვალსაზრისით მნიშვნელოვანი არეალების 

განლაგება (მ. 1:25 000, 1:50 000); 

• ტერიტორიის საკადასტრო გეგმა, ასეთის არსებობის შემთხვევაში და მიწის ნაკვეთების განაწილების გეგმა 

(მ. 1:25 000, 1:50 000); 

• ინფორმაცია შესწავლილ ტერიტორიაზე განლაგებული მიწის ნაკვეთების საკუთრების და დანიშნულების 

თაობაზე; 

• ინფორმაცია ტერიტორიაზე განხორციელებული და/ან მიმდინარე არქეოლოგიური სამუშაოების და მათი 

შედეგების შესახებ, ასეთის არსებობის შემთხვევაში; 

4. დოკუმენტაციის წარმოდგენის პირობები 

საბოლოო დოკუმენტაცია წარმოდგენილი უნდა იქნას ქართულ ენაზე,  ელექტრონულ (PDF, GIS) ფორმატში, ასევე 

ნაბეჭდ ფორმატში 2 ეგზემპლარად. 

მოწოდებული პროდუქტი უნდა იყოს უფლებრივად (სხვათა საავტორო უფლებების დაცვით) და ხარისხობრივად 

უნაკლო, ამასთან მიღება-ჩაბარების აქტის გაფორმების შემდგომ საავტორო უფლებები სრულად გადადის 

დამკვეთზე.  

საბოლოო ანგარიშის და დოკუმენტაციის ნაბეჭდი ვერსია წარმოდგენილი უნდა იქნას  A-4/A-3 ფორმატის, ზამბარით 

აკინძული, შესაბამისად გაფორმებული ალბომის სახით:  

• სათაურის მითითებით;  

• სატიტულო ფურცელი, დამოწმებული ორგანიზაციის ბეჭდით, ხელმძღვანელისა და პროექტის 

ავტორ(ებ)ის ხელმოწერ(ებ)ით;  

• ალბომის შემადგენლობის მითითებით;  

• პროექტის შემადგენლობის მითითებით;  

• შესაბამისი ტექსტური ნაწილ(ებ)ი,   A-4 ფორმატი, ნაბეჭდი, ფერადი;  

• გრაფიკული ნაწილ(ებ)ი, შტამპით და ჩარჩოთი - A-3 ფორმატი (გამონაკლის შემთხვევაში დასაშვებია 

განსხვავებული ფორმატის წარმოდგენა, ალბომში აკინძული A3 ფორმატის ზომაზე).  

 

გრაფიკული ნაწილის შემუშავებისას გათვალისწინებული უნდა იქნეს შემდეგი დეტალები: 

• რუკაზე გამოყენებული საზღვრის ხაზი და პირობითი აღნიშვნები მითითებული უნდა იქნეს რუკის 

მასშტაბის შესაბამისად; 

• რუკაზე ნათლად უნდა იქნეს დატანილი ხაზოვანი მასშტაბი და ჩრდილოეთის ისარი; 

• რუკაზე მკაფიოდ უნდა ჩანდეს საკოორდინატო ბადე კოორდინატების მითითებით; 

რუკა უნდა მოიცავდეს შემდეგ ინფორმაციას: 

o ტერიტორიის დასახელება; 

o პირობითი აღნიშვნები; 

o რუკის შემსრულებელი და შესრულების თარიღი; 

 

 

საბოლოო დოკუმენტაციის ელექტრონული ვერსია წარმოდგენილი უნდა იქნას DVD დისკზე 2 ეგზემპლარად. DVD 

დისკის ზედაპირზე დაბეჭდილი უნდა იყოს კომპანიის ლოგო, პროექტის დასახელება-ეტაპი და თარიღი. 

დოკუმენტაცია წარმოდგენილ უნდა იქნას კულტურული მემკვიდრეობის დაცვის ეროვნულ სააგენტოში 

წერილობით, კანცელარიის მეშვეობით.  

მის.: კრწანისის ქ. 58, თბილისი, საქართველო 

5. შემსყიდველის მიერ მიმწოდებლისთვის მისაწოდებელი მასალა 

- ვარძია - ხერთვისი - ოლოდას კულტურული მემკვიდრეობის დამცავი ზონები (2006) საქართველოს კულტურისა და 

ძეგლთა დაცვის სამინისტრო, შემსრულებელი შპს. არქიტექსი 

- ვარძია-ხერთვისი-ოლოდას კულტურლი ლანდშაფტის სივრცითი მოწყობის სქემა (2015) საქართველოს ეკონომიკისა 

და მდგრადი განვითარების სამინისტრო, შემსრულებელი შპს გის და დზ საკონსულტაციო ცენტრი გეოგრაფიკი 

- კულტურული მემკვიდრეობის ძეგლთა უახლესი ნუსხა(2019) კულტურული მემკვიდრეობის დაცვის ეროვნული 

სააგენტო  

- საერთაშორისო ექსპერტების მიერ სხვადასხვა წლებში ვარძია-ხერთვისი-ოლოდას კულტურული მემკვიდრეობის 

ლანდშაფტის კვლევითი დოკუმენტები. 

ხელწერილი 

ინტერესთა კონფლიქტის არარსებობის შესახებ 

 

 

  ქ. თბილისი                                                                                                                                     28 ოქტომბერი,  2019  წელი 

 

 სსიპ “საქართველოს კულტურული მემკვიდრეობის დაცვის ეროვნული სააგენტო“-ს გენერალური 

დირექტორის მოვალეობის შემსრულებელი პაატა გაფრინდაშვილი და ხელშეკრულების შესრულების კონტროლზე 

უფლებამოსილი წევრები ვადასტურებთ, რომ  სსიპ “საქართველოს კულტურული მემკვიდრეობის დაცვის 

ეროვნული სააგენტო“-ს მიერ ვარძიის კლდეში ნაკვეთი კომპლექსის დამცავი ზონების განსაზღვრის მიზნით 

წინასაპროექტო სამუშაოების (CPV კოდი 71320000) შესყიდვის პროცედურაში ხელშეკრულება #3/510 28.10.2019 წ. 

ჩვენი მონაწილეობა არ ეწინააღმდეგება „სახელმწიფო შესყიდვების შესახებ“  საქართველოს კანონის მე–8 მუხლის 

მოთხოვნებს და გამარტივებულ შესყიდვაში მონაწილეობით ინტერესთა კონფლიქტში არ ვიმყოფებით.    

    

 

გენერალური დირექტორის მოვალეობის შემსრულებელი  

 

პაატა გაფრინდაშვილი 

 

 

ჯგუფის წევრები: 

 

 

მანანა ვარძელაშვილი 

 

 

 

გიორგი გაგოშიძე      

 

 

 

ლეილა თუმანიშვლი 

 

 

 

კონსტანტინე ფიცხელაური    

 

 

 

   

 

 

 
 

 


		2019-10-28T16:02:46+0400
	National Agency for Cultural Heritage Preservation of Georgia


		2019-10-28T16:43:02+0400




